Fundur 23. janúar 2008
Mættir: Álfheiður Svana Kristjánsdóttir, Þórunn Guðlaugsdóttir, Eyrún Björg Þorfinnsdóttir og Jón Baldvin Hannesson. 

1. Starfsmannahald. Auglýst var eftir nýjum starfsmönnum í desember á síðasta ári m.a. vegna barnseigna umsjónakennara í 4. bekk. Ekki fékkst kennari í það starf og því verða innanhúsbreytingar gerðar. Í 3. bekk eru nú þrír bekkir með 44 nemendur. Þeim verður steypt saman í 2 bekki með viðbótarstuðningi inn í bekk og tekur Unnur Valgeirsdóttir við 4. bekk. 

2. Ráðgjafarteymi fyrir matsal. Kynnt var fyrirhugað teymi til að vinna að mötuneytismálum skólans. Saman komi fulltrúi foreldra úr foreldraráði, fulltrúi nemenda úr nemendaráði og fulltrúi starfsmanna. Lagt til að þessir aðilar hittist tvisvar á önn, ræði málin og komi með tillögur til að efla mötuneytið og komi sjónarmiðum þess hóps sem þau eru fulltrúar fyrir á framfæri. Alda Sigurðardóttir heimilisfræðikennari, Þórunn Guðlaugsdóttir úr foreldraráði eru meðlimir hópsins en ekki er ljóst hver verður fulltrúi nemenda. 

3. Næringarráðgjafi skoðar matseðla. Unnið er að samningi við næringarráðgjafa um að fara yfir matseðla í mötuneyti skólans frá og með mars og veiti matráðum ráðgjöf. 

4. Heilsuteymi í skólann. Fjallað um möguleika þess að koma á laggirnar heilsuteymi innan skólans og að Giljaskóli verði „heilsuskóli“ með fjölbreyttar áherslur á heilbrigði gegnum kennslu, hreyfingu, mataræði o.fl. 

5. Fundur með foreldraráði og nemendaráði. Tillaga að dagsetningu fyrir fundinn er 20. febrúar. 

6. Reglur fyrir matsal skoðaðar. Nemendaráð og skólaliðar mótuðu saman þessar reglur. Sérstaklega var umfjöllun um hvort halda ætti áfram með bann við höfuðfötum. 

7. Tímasetningar prófa. Fjallað um kosti og galla á tímasetningum haustannarprófa sem eru möguleg í byrjun desember, um miðjan mánuðinn eða eftir áramót. Í könnun meðal foreldra kemur fram að mikill meirihluti vill að prófin séu í byrjun desember og tekur foreldraráð undir þá skoðun. 

8. Könnun meðal foreldra á viðtalsdegi 15. janúar. Niðurstöður ekki marktækar vegna lélegrar svörunar en niðurstöður benda til að almennt séu foreldra ánægðir með skólastarfið og samskipti sín við kennara og starfsfólk. Jón Baldvin kynnti þann möguleika á að leggja fyrir í tölvutæku formi kannanir fyrir foreldra sendar í tölvupósti (linkur inn á könnun) sem hægt væri að nýta sér við margskonar aðstæður. 

9. Samræmd próf í 4. og 7. bekk –nóv 2007. Niðurstöður skoðaðar á landsvísu og milli ára hjá nemendum skólans. Rætt um að verið væri að rýna í þessi gögn þessa dagana og þau sett í samhengi við annað starf í skólanum til að meta hvar vel tækist til og hvar þyrfti að bæta. Skólinn kom vel ásættanlega út. 

10. PISA rannsókn. Niðurstöður fyrir skóla á Akureyri eru jákvæðar. Útkoma skólanna er í kringum meðaltal allra þeirra OECD landanna sem taka þátt í þessari rannsókn. Niðurstöður könnunarinnar eru greindar hér á landi eftir skólaskrifstofum en það eru 4000 íslenskir nemendur sem eru í úrtaki. 

11. Teikning af nýja íþróttamannvirkinu rædd. Fjallað um aðbúnað barna á útisvæðinu, sparkvöllurinn og fótboltavöllurinn sunnan við húsið munu standa á sama stað en örlítil tilfærsla verður á körfuboltaspjöldunum í átt að skólahúsinu (suðurátt). Rætt um nauðsyn þess að skoða akstursleiðir og skipulag á bílastæðum og einnig um að bæta þurfi leiksvæði yngri barna, sunnan við skólann, með fjölgun tækja og að beð sem ekki er viðhaldið verði fjarlægð. 

